
Općinski sud u Tuzli,  stečajni sudija Vedran Milašinović, u stečajnom postupku nad imovinom 
stečajnog dužnika „BALKAN ENERGY GROUP“ d.o.o. Tuzla, Ul. Bosne Srebrene b.b. (do SKPC 
Mejdan), donio je dana 17.09.2026. godine sljedeće 
 

RJEŠENJE 
 

POZIVAJU SE povjerioci i sva zainteresovana lica da u roku od 30 (trideset) dana od dana objave ovog 
rješenja u „Službenim novinama FBiH“, na žiro-račun Suda, broj: 132-100-03091233-91 kod NLB 
banka d.d. Sarajevo, uplate iznos od 9.060,00 KM na ime predujma za pokriće troškova vođenja ovog 
stečajnog postupka, te da dokaz o uplati dostave sudu. 
 
Ukoliko niko od pozvanih iz stava 1 ovog rješenja ne uplati navedeni iznos u ostavljenom roku i dokaz 
o uplati ne dostavi sudu, sud će zaključiti stečajni postupak.  
 
Ovo rješenje biće objavljeno u “Službenim novinama FBiH”, oglasnoj ploči ovog suda i web stranici 
suda-elektronskoj tabli suda. 
 

Obrazloženje 
 
Rješenjem broj: 32 0 St  474870 24 St od dana 16.04.2026. godine otvoren je stečajni postupak nad 
imovinom dužnika  „BALKAN ENERGY GROUP“ d.o.o. Tuzla, ul. Bosne Srebrene b.b. (do SKPC 
Mejdan). 
 
Dana 03.09.2026. godine stečajni upravnik je dostavio izvještaj o provedenom stečaju, završni račun i 
prijavu nedostatka stečajne mase. Nakon održanog ispitnog i izvještajnog ročišta, utvrđeno je da su 
priznate ukupne obaveze prema povjeriocima u iznosu od 1.141.403, 90 KM, a da stečajni dužnik ne 
raspolaže imovinom koja bi činila stečajnu masu iz koje bi se mogle bar djelimično namiriti potraživanja 
povjerilaca. Izvještajem stečajnog upravnika, popisom imovine i potvrđenim početnim bilansom je 
utvrđeno da se u zemljišnoj knjizi na stečajnom dužniku vodi jedna podrumska prostorija u SPO Slana 
Banja ( ZK uložak 3866, KO Tuzla II, k.č. 515/ EZ1U2/ 15), površina 27,88 m2), a za koju nekretninu 
je donesena odluka da se izluči obzirom da ista čini zajedničku prostoriju stambene zgrade u kojoj je 
smještena podstanica centralnog grijanja i da po projektu ista čini zajedničke prostorije etažnih vlasnika 
stambene zgrade. Obzirom da stečajni dužnik ne raspolaže drugom imovinom i obzirom na ukupna 
priznata potraživanja povjerilaca, stečajni dužnik ne može niti djelimično namiriti priznata potraživanja 
povjerilaca. Za troškove predstečajnog postupka uplaćen je predujam od 6.000,00 KM, dok je za 
troškove stečajnog postupka uplaćen predujam od 2.500,00 KM. Troškovi stečajnog postupka su iznosili 
7.460,00 KM, od čega je plaćeno 640,00 KM, a neplaćeno 6.820,00 KM. U toku stečajnog postupka 
nije bilo prodaje i unovčenja stečajne mase niti bilo kojeg drugog novčanog priliva na račun stečajnog 
dužnika, a novac od uplaćenog predujma se nalazi na depozitnom računu Suda. Nedostatak stečajne 
mase za koji troškovi stečajnog postupka neće biti pokriveni iznosi 9.060,00 KM, a odnosi se na 
neplaćene sve troškove stečajnog postupka i na obavezu za uplaćeni predujam od strane predlagača u 
iznosu od 8.500,00 KM.   
 
        Dana 16.09.2026. godine održana je skupština povjerilaca povodom izvještaja stečajnog upravnika 
(izvještajno ročište), na kojoj je stečajni upravnik prema prethodno izloženom stanju u konačnici 
predložio zaključenje stečajnog postupka zbog nedostatka stečajne mase, dok je skupština jednoglasno 
usvojila izvještaj o ekonomskom stanju stečajnog dužnika i prijedlog za zaključenje stečajnog postupka 
zbog nedostatka stečajne mase. 



 
         Odredbama člana 196 Zakona o stečaju (Objavljeno u "Sl. novine FBiH", br. 53 od 07 jula 2021) 
je propisano da ako se nakon otvaranja stečajnog postupka ispostavi da stečajna masa nije dovoljna za 
pokriće troškova stečajnog postupka, stečajni sudija će zaključiti postupak (stav 1), stečajni postupak se 
ne zaključuje ako se predujmi dovoljan novčani iznos (stav 2), a na postupak zaključenja stečajnog 
postupka primjenjuju se članovi 60 i 102 ovog zakona (stav 3). 
 
         Odredbaba člana 102 Zakona o stečaju je propisano da ako imovina stečajnog dužnika ne pokriva 
troškove postupka, a prijedlog je dopušten i osnovan, stečajni sudija će javnim pozivom, objavljenim na 
oglasnoj tabli suda, web stranici suda - elektronskoj tabli suda i u "Službenim novinama Federacije 
BiH", pozvati povjerioce i zainteresirana lica da u roku od 30 dana od dana objavljivanja poziva predlože 
otvaranje stečajnog postupka i uplate predujam za obezbjeđenje troškova stečajnog postupka, u iznosu 
koji odredi stečajni sudija (stav 7), a ako u roku iz stava 7 ovog člana povjerioci i zainteresirana lica ne 
predlože otvaranje stečajnog postupka i ne uplate predujam, stečajni sudija će otvoriti stečajni postupak 
i odmah zaključiti postupak (stav 8). 
 
        Slijedom svega navedenog, supsidijarnom primjenom odredaba člana 102 stavovi 7 i 8 Zakona o 
stečaju u vezi sa odredbama člana 196 stavovi 2 i 3 Zakona o stečaju, sud je donio odluku kao u 
dispozitivu.  
 

 
Pouka o pravu na izjavljivanje pravnog lijeka: Stečajni sudija 
Protiv ovog rješenja nije dozvoljen pravni lijek.                                           Vedran Milašinović 

 
 

 
 
 


